
MATSENO

Tshosobanyo e e seng ya Setegeniki e, e tlamela ka tshobokanyo
ya Seralwa sa Tshekatsheko ya Seabe mo Tikologong (EIA) le
Lenaneo la Taolo ya Tikologo (EMPR) e e rulaganyeditsweng
Moepo wa Mokala, kwa Porofenseng ya Kapa Bokone. EIA le
EMPR di tla romelwa go Lefapha ya Dikungo tsa Diminerale le
Maatla (DMRE) go le itsise ka ga diphetogo tsa tiro gammogo le
ditokafatso tse di nyalanang natso tsa EMPR. Tshosobanyo e e
seng ya Setegeniki e, e teng ka English, Afrikaans le Setswana
mme e abelwa bannaleseabe jaaka motheo wa kitsiso le
ditshwaelo.

Mokala Manganese (Pty) Ltd (Mokala) ke mong e bile e laola
Moepo wa Mmankanese wa Mokala o o leng mo karolong e e
setseng le kgaolo 1 ya Polase ya Gloria 266, polase ya Kipling 271,
le polase ya Umtu 281, e e bokana ka 4km kwa bokone bophirima
ba toropo ya Hotazel kwa Mmasepaleng wa Joe Morolong mo
Porofenseng ya Kapa Bokone (Setshwantsho 1).

Moepo wa Mokala ke moepo o o dumeletsweng wa mosima o o
bulegileng, o ga jaana o epang mmankanese o o sa tlhotlhwang
mo Tshimong ya Mmankanese ya Kalahari, e e leng boteng ba 40
m go ya go -180 m kwa tlase ga lefatshe. Mafaratlhatlha a a
dumeletsweng a akaretsa polante e e thubaganyang le polante e
e sesefang; thothobolo ya matlapa a a sa batlegeng (WRDs),
tsamao ya moepo (ROM); mekoa ya mmugodimo; mafelo a go
bolokela metsi; mafaratlhatlha a tsamaiso ya mesele le
mafelotshegetso a a tsamaisanang le meepo jaaka mefelotirelo,
dipolokelo, le dikantoro.

Moepo o, o mo kgatong ya tiro, mme thubaganyo ya ntlha le
ditiro tse di latelang tsa go epa mo mosimeng o o bulegileng di tla
simolola moragonyana ka Motsheganong 2021. Moepo o o aga
gape le mafatlhatlha a a dumeletsweng mo teng ga EIA le EMPr
tsa 2015 (SLR, Sedimonthole 2015). Jaaka karolo ya tokafatso e e
tswelelang ya ditiro tsa go epa, Mokala e tshitshinya go tokafatsa
EIA le EMPr tsa bona tse di amogetsweng go akaretsa diphetogo
tsa mafaratlhatlha mo tebegong ya boalo jwa tsona tse di setseng
di diragetse. Godimo ga moo, Mokala e tshitshinya gape go
tlhoma mafaratlhatlha a mangwe a boalo le go dira ditiro tse
diswa tse di tthokang tumelelo ya tikologo le tokafatso ya EMPr e
e dumeletsweng.

TLHALOSO YA POROJEKE

Mafaratlhatlha a maswa a a tshitshinngwang a a tlhokang

tumelelo ka tirego e a bontshiwa mo teng ga Setshwantsho 4,

mme ona ke a a latelang:

e  Katoloso e e tshitshinngwang ya mosima o o bulegileng.

e  Goepiwa go go tshitshinngwang ga pilara ya leparego fa gare
ga Moepo wa Kalagadi le Moepo wa Mokala

e  Koketso e e tshitshinngwang ya mothamo wa Thothobolo ya
Matlapa a a Latlhiwang (WRD) e e dumeletsweng.

e Go tlhongwa ga WRD e nngwe kwa karolong e e kwa
bophirima ya Lefelo la Ditshwanelo tsa go Epa (MRA).

e Go tlhongwa go go tshitshinngwang ga mekoa vya
mmugodimo.

e  Go fudusiwa go go tshitshinngwang ga mafaratlhatlha a
taolo ya mesele ya metsi.

e  Koketso e e tshitshinngwang ya mothamo le motlhala wa
mekoa ya ditlhagiswa (ROM le Boleng jo bo kwa Tlase,
Boleng jo bo kwa godimo).

e  Go tlhongwa go go tshitshinngwang ga peipi ya metsi e e ka
fa tlase ga lefatshe (Tlamelo ya Metsi ya Sedibeng) go ya kwa
Moepong wa Mokala.

PHOLISI LE LETLHOMESO LA SEMOLAO

Ditiro tse di tshitshinngwang di neetswe ka fa tlase ga NEMA le
NEM: WA. Ka fa tlase ga NEM le NEM: WA, ditiragalo di kganelwa
go simolola go fitlha go nna le tumelelo go tswa go bothati bo bo
maleba, bo mo ntlheng e, e leng kantoro ya Porofense ya Kapa
Bokone ya DMRE. Kgaolo 102 ya MPRDA e tlhagisa gore EMPR ga
e a tshwanela go tokafadiwa kgotsa go fetolwa ntle le tumelelo e
e kwadilweng ya Tona ya Dikungo tsa Diminerale.

MPRDA, NEMA le NEM: WA di tlhoka gore modirakopo a romele
dipegelo tsa tikologo tse di maleba tse di tlhokegang go ya ka
NEMA. Melawana ya NEMA ya Tshekatsheko ya Seabe mo
Tikologong (EIA) (GNR 928 ya 2014, jaaka e tokafaditswe), e e
mametleletsweng go ya ka NEMA e tlhagisa tirego vya
tshekatsheko le ditlhokego tsa pegelo fa go tlhokegang tumelelo.

Porojeke e tlhoka gore go nne le tirego e e golaganeng ya
tumelelo ya tikologo le gore e fitlhelele ditlhokego tsa:

e Molawana 31 (tirego e e botlhokwa ya tokafatso) go
akaretsa diphetogo mo EMPr e e amogetsweng go ya ka
Melawana ya NEM EIA (GNR 982 ya 2014, jaaka o
tokafaditswe); le

e  Molawana 21 le 23 (tirego ya Boanamo le EIA (S&EIA)) go
akaretsa ditiragalo tse diSwa tse di neetsweng mo teng ga
Melawana ya (GNR 982 ya 2014, jaaka o tokafaditswe).

Tirego ya Boanamo le EIA e e dirwang go ya ka Melawana ya EIA,
2014 e botlhokwa go tlhotlheletsa tshwetso e e tsewang ke
DMRE. Dipegelo tsa EIA le EMPR di tsaya tsia dintlha tsotlhe tse di
ka tlhagelelang tebang le ditiragalo tse di tshitshinngwang, di
tlhatlhoba le go lekanyetsa bogolo ba seabe se se ka nnang teng,
le go tlamela ka dikatlenegiso tse di ka tilang se, gammogo le
leano la taolo ya tikologo le tla tsenngwang tirisong go fokotsa
seabe sa tikologo le loago.

TLHOKEGO & KELETSO YA POROJEKE E
Dintlha tsa botlhokwa tsa Kaedi ya Tlhokego le Keletso
ke:

Tlhabololo e e Tswelelang ya lkholoji le Tiriso ya
Dikungo tsa Tlhago

Go epa ke tiragalo e e botlhokwa ya go monyolla dikungo
tsa tlhago tse di tlhokegang mo ditirong le tlhabololo.
Mmankanese e dirisiwa thata mo intasetering ya ditshipi
mo teng ga ditlaleletswa tse di ntshang okesaete le
salefa le jaaka motswako wa tshipi. Ka jalo e tlhokega ka
bontsi. Ka ntlha ya mofuta wa diporojeke tsa meepo,
seabe mo pharologanong ya botshelo le seabe se e tla
nnang naso mo tikologong se ka se tilwe.

Porojeke e e na le bokgoni ba go kgoreletsa ka
tlhamalalo dimela, diphologolo tse di nang le lerapo la
mokwatla le tse di senang lerapo la mokwatla.
Ditlhotlhomiso tse di fetileng di supile mafelo a a ka
amegang bonolo a pharologano ya botshelo gammogo
le mefuta ya ditlhare tse di somarelwang Vachellia
erioloba (Mogotlho) le Vachellia haematoxylon
(Mogotlho o mosetlha) mo lefelong la tlhabololo la
Moepo wa Mokala. Boalo le phetogo ya ditiragalo kwa
Mokala di tlile go nna sekgoreletsi se segolo mo
pharologanong ya botshelo. Porojeke e e na le bokgoni
ba go kgoreletsa ka tlhamalalo mebu, dimela, le
diphologolo. Dikgoreletsi tse, di na gape le bokgoni ba
go letla go runya ga dimela disele tsa matsenelela.
Godimo ga moo, diphetogo tse di ka kgoreletsa gape le
ditiragalo tsa ikholoji le ditirelo tsa tikologo tse di
fitthelwang mo lefelong le.

Dipatlisiso tsa pharologano ya botshelo le mebu di ne tsa
bonwa di le botlhokwa go batlisisa tsenelelo ya lefelo la
porojeke le seabe se se ka nnang teng sa diphetogo tsa
porojeke e. Diabe tsa botshelo le phopholego tsa
porojeke e, di ne tsa batlisisiwa mo kgatong ya EIA.
Mekgwa ya go tsweletsa dipoelo le go samagana le diabe
tse mo dikungong e akarediwa mo teng ga pegelo ya
EIA.

Thotloetso ya Tlhabololo e e Lolameng ya lkonomi le
Loago

Go ya ka DMRE (2011) “Aforika Borwa e ntse e le
ikonomi ya dikungo tsa bontsi jo bo fetang
ngwagakgolo”. Tshekatsheko e e ikemetseng ya khumo
yadiminerale tse e seng tsa maatla tsa mo Aforika Borwa
e lekanyediwa go ditirilione tse USS 2.5 (pegelo ya
Citibank, Motsheganong 2010), e leng se se tlhagisang
naga e e le yona e humileng go gaisa mo mererong ya
meepo. Le fa go le jalo, palo e e kwa godimo ya dikungo
tsa diminerale e romelwa ntle e le diminerale tse di sa
tlhotlhwang kgotsa di tlhotlhilwe go se nene. Le fa tota
Aforika Borwa e tokafaditse seelo sa dikungo tsa bogolo
jo bo fokoditsweng fa go bapisiwa le tse di romelwang
ntle di sa tlhotlhiwa gotlhelele fa e sale mo dingwageng
tsa bo1970, dieelo tse di santse di le kwa tlase thata ga

kgonego e e tshitshinngwang ke boleng le palo e e kwa
godimo ya dikungo tsa yona tsa diminerale.

Pholisi ya puso ya go aga diintaseteri e ikuela gore go
nne le phetogo mo tlhabololong ya diminerale, peeletso
e e kgethegileng mo dithotong, go oketsa diporojeke tsa
pakatelele tsa kgolo ya phokotso ya bogolo jwa dikungo,
tokafatso ya boleng jwa diromelwantle, go okediwa ga
metswedi ya go dirisiwa ga dithoto tsa selegae, le go
tlhola ditsShono tsa ditiro tse di tswelelang. Diminerale di
na le seabe se segolo mo lenaneong la go tlhola
diintaseteri, le maitlhomo a lona e leng go itlhaganedisa
tlhagiso mo Aforika Borwa (e e ka dirisiwang mo nageng
le go romelwa ntle). Phitlhelelo e e botoka ya diminerale
gore di tlhotlhiwe go se nene mo nageng ke nngwe ya
dintlhakgolo tsa katlego mo maitekong a naga a go aga
diintaseteri.

Tshimo ya Mmankanese ya Kalahari (KMF) e na le
bokana ka 80% ya metswedi ya mmankanese ya boleng
jo bo kwa godimo e e itsegeng lefatshe lotlhe. Go epiwa
ga mmankanese go baka tlhagiso ya kungo e e sa
tlhotlhwang gore e rekisiwe, e tlhoka ditiro tse di
tswelelang le go tshegetsa tiragalo ya ikonomi.
Thomelontlhe ya kungo e e tlhotlhwang e tlisa letseno
go tswa kwa ntle ga naga. Dipoelo ka tlhamalalo tsa
ikonomi go tswa go Mokala ke meputso, makgetho le
merokotso. Dipoelo tse di sa tthamalalang tsa ikonomi di
bonala ka theko ya dithoto le ditirelo le maatla a theko
a bathapiwa. Godimo ga moo, ka go nna teng ga ditiro,
bathapiwa ba moepo ba neelwa tShono ya go oketsa
dithuto tsa bona ka leano la tlhabololo ya dinonofo la
leano la moepo la loago le badiri. Dipoelo ga di nne le
dipoelo tse di siameng fela go GDP ya naga, mme di na
le ditlamorago tsa kabo e e bonalang mo diikonoming le
mo bathong ba Porofense ya Kapa Bokone, segolo ba
Sedika sa Taolo Gaetsewe.

Dintlhakgolo go baagi/setShaba di tlhagisiwa semmuso
ka ditokomane tsa botlhe go akaretsa le togamaano ya
kgolo le tlhabololo ya porofense gammogo le
ditokomane tsa letlhomeso la tlhabololo ya mafelo. Mo
ntlheng e, dintlhakgolo tsa IDP ya JMLM le SDF ya JTGDM
(Motsheganong 2016) di tsepile segolo phokotso ya
botlhokatiro le go fokotsa botlhoki ka halofo, gammogo
le go tlhoma mafelobonno a a tlhwatlhwatlase mo
ditoropong tse di itemogelang kgolo e e bonako ka go
beeletsa mo makaleng a botlhokwa le go tlhabolola le go
tokafatsa thebolo vya ditirelo tsa motheo e
mafaratlhatlha. Go fitlhelela se, tlhabololo e tshwanetse
go diragadiwa ka makopanelo le mekgothana e e rileng
(JTGDM, 2016). Nngwe ya Maitlhomomagolo a kgolo ya
ikonomi ke Mokgothana wa Tlhabololo wa Gamagara o
moepo wa Mokala o leng mo go ona. Diabe tsa loago le
ikonomi tsa porojeke e, di ne tsa sekasekwa jaaka karolo
ya tsamaiso ya EA. Mekgwa ya go tsweletsa dipoelo le
go samagana le diabe tse mo dikungong e akarediwa mo
teng ga pegelo.

TLHALOSO YA TIKOLOGO E E AMEGANG

Tikologo e e Bonalang

Lefelo le le tshitshinngwang la porojeke le wela ka fa
tlase ga lefelo la Sekaka sa Kalahari mo teng ga Kgaolo
ya Tlelaemete ya Bokone ba Steppe. E ke kgaolo e e
sekakgwatata e e nang le pula ya ditlha tse di riling,
dithemphereitsha tse di kwa godimo selemo, le
dithemphereitsha tse di kwa tlase mariga.
Dithemphereitsha di tsamaya magareng ga -0.6 °C le
35°C, le fa tota go setse go kile ga kwadisiwa
dithemphereitsha tse di kwa tlase go feta fa. Boalo jwa
lefatshe la lefela la ditshwanelo tsa go epa le phaphathi
ka tshekamo e e bonolo go ela kwa botlhaba mme e
fetotswe ke ditiragalo tse di tswelelang tsa moepo.
Karolo e e ka fa botlhabeng e e wela go le gonnye
ntlheng ya Noka ya Ga-Mogara e e leng noka e e sa
eleleng ngwaga otlhe e dira molelwane ka kwa botlhaba
ba lefelo la porojeke.

Palogare ya maemo a metsi mo kgaolong ya bodutelo ba
D41K ke dimitara tse 40 ka fa tlase ga lefatshe (mgbl).
Maemo a metsi a a ka fa tlase ga lefatshe mo karolong e
e setseng e le teng le metswedi ya metsi e e epilweng, a
ne a etswe tlhoko magareng ga Ferikgong 2016 le
Ferikgong 2020. Boteng ba metswedi e e epilweng bo ne
bo le magareng ga 53 mbgl le 298 mbgl. Palogare ya
metsi ka fa tlase ga lefatshe e ne e le 53.37 mbgl. Maemo
a metsi fa tlase ga lefatshe ga a boteng mo karolong ya
botlhaba ya porojeke mme a boteng ntlheng ya
bophirima. Ka kakaretso, maemo a metsi mo tlase ga
lefatshe a boteng ntlheng ya borwa jwa Moepo wa
Mokala mme ga a boteng ntlheng ya bokone. Bontsi ba
metsi mo tlase ga lefatshe mo karolong e, a dirisiwa
jaaka metswedi e e epilweng ke lephata la boraro. A
dirisediwa segolo go nosa leruo, e bile a dirisediwa le go
tlamela mo dipolase tsa selegae ka metsi.

Mo ntlheng ya metsi a a mo boalong, porojeke e e
tshitshinngwang e tlhotlhelediwa ke madutelo ale mane
a D41K mme e gamolwa bogolo ke Noka ya Ga-Mogara
fa e elelela kwa bokone go kopana le Noka ya Kuruman
e e elelelang kwa Bophirima go kopana le Noka ya
Molopo. Dinoka tsa Ga-Mmatshephe, Dooimansholte,
Vermuisleegte, le Wilteegte ke melatswana ya Noka ya
Ga-Mogara. Noka ya Ga-Mogara e tsewa e le noka e e sa
eleleng ngwaga otlhe. Dikelelo tsa bofelo tse di nnileng
teng di tlhageletse magareng ga 1974 -1976 le ka 1988.

Moepo wa Mokala o kwa borwa-bophirima mo losing lo
lo kwa ntle Iwa Kalahari Manganese Field (KMF) mme o
epa mmankanese go tswa go Hotazel Formation.
Formation e, e na le Banded Iron Formation (BIF), mme
dimerale tse di sa tlhotlhwang tse di mo teng ga lefelo la
diminerale le le dirwang ke mafelo a le mararo a a
tletseng mmankanese; Ditheo tsa Mmankanese tsa
Godimo, Magareng le kwa Tlase (Upper, Middle and

Lower Manganese Ore Bodies). Yuniti e e kwa tlase go
gaisa e tsewa e le yona e e nang le poelo ya ikonomi. Go
na le mosele go ya kwa bophirima ba lefelo la porojeke
e e tshitshinngwang, fela ga go mafaratlhatlha a boalo a
a rulaganyediwang go okama mosele oo.

Mefuta e e tletseng ya mmu e e leng teng mo lefelong la
porojeke e e tshitshinngwang e akaretsa mefuta ya
Ermelo/Clovelly, Mispah/Glenrosa, Dundee (Noka ya
Ga-Mogara) le Witbank/Grabouw. Mofuta wa mmu wa
Ermelo/Clovelly o aname mo lefelong la bogolo ba
164.05 ha mme o na le apedal ya mmala o o serolwana
le borokwa. Mebu ya Ermelo/Clovelly e kwa ntlheng ya
bophirima le borwa ba lefelo la porojeke e e
tshintshinngwang. Mebu ya Witbank/Grabouw e mo
karolong e kgolo go gaisa ya lefelo la porojeke e e
tshitshinngwang, e leng 334.5 ha. Mebu e e fitlhelwa mo
teng ga dikgaolo tsa bogare le botlhaba ba lefelo la
porojeke mme e na le mebu e e nnileng le dikgoreletsi
ka ntlha ya ditlhabologo tse di tlisiwang ke batho (dirori
le go fudusiwa ga dimateriale tsa lefatshe). Mebu ya
Mispah/Glenrosa e na le lefelo la 15.41 ha (2.95%) mme
bontsi ba yona bo kwa botlhaba ba lefelo la porojeke e
e tshitshinngwang mme le golaganngwa le diponatshego
tse di bokoa mo phunyeletsong ya medi ya dimela le
tshutlhelelo ya metsi. Mebu e e sa tlalang go le kalo mo
teng ga le lefelo la porojeke e e tshitshinngwang ke
mefuta ya Dundee. Mefuta ya Dundee e akaretsa lefelo
la bogolo ba 8.6 ha mme e fitlhelwa go ya kwa botlhaba
ba lefelo la porojeke e e tshitshinngwang.

Bokana ka 32% tsa lefatshe mo teng ga lefelo la porojeke
e e tshitshinngwang le tsewa le siametse temo, fa 64% e
tsewa e na le bokgoni bo bo bokoa ba lefatshe ka ntlha
ya ditlhotlheletso tsa ditiro tsa batho, segolo go epa. Mo
pakeng ya porojeke e e tshitshinngwang, dikarolo tse
dintsi tsa mebu e e ka lemiwang di tla epiwa mme di
kgobokanngwe, e leng se se tla etegetsang maemo a go
fokotsa go nona ga mmu oo.

Tikologo ya Botshelo

Moepo wa Mokala o mo teng ga Kgaolo ya Savannah e
mo go yona mefuta ya dimela tsa Kathu Bushveld le tsa
Gordonia Duneveld e tletseng teng. Mefuta e metlhano
ya ditshika tsa dimela tse di fitlhetsweng mo teng ga
lefelo la porojeke e e tshitshinngwang di akaretsa Mixed
Vachellia Savannah, Senegalia mellifera Woodland,
Vachellia haematoxylon Savannah, setlhatshana sa
Tarchonanthus camphoratus gammogo le tshika ya
dimela tsa Riverine.

Mefuta e e latelang ya dimela tse di tshwanetseng go
somarelwa (SCC), go ya ka melawana ya bosetshaba le
porofense ya mefuta e e sireleditsweng (NFA, NCNCA le
NEM:BA), di ne tsa lemogwa mo teng ga lefelo la
porojeke e. SCC tse di sa bonwang mme go ka kgonega

gore di tlhagelele le/kgotsa di kile tsa kwadisiwa mo

lefelong le di thaletswe:

e Vachellia erioloba (e sireleditswe go ya ka NFA);

e Vachellia haematoxylon (e sireleditswe go ya ka
NFA);

e  Moraea longistyla (e sireleditswe go ya ka NCNCA);

e  Moraea pallida (e sireleditswe go ya ka NCNCA);

e  Babiana hypogaea (e sireleditswe go ya ka NCNCA);

e  Fuphorbia wilmaniae (e sireleditswe go ya ka
NCNCA);

e  Fuphorbia duseimata (e sireleditswe go ya ka
NCNCA);

e  Harpagophytum procumbents (e sireleditswe go ya
ka NCNCA le NEM: BA);

e  Fuphobia pseudotuberosa (e sireleditswe go ya ka
NCNCA);

e lessertia frutescens (e sireleditswe go ya ka e
NCNCA);

e  Nerine laticoma (e sireleditswe go ya ka NCNCA); le

e  Psilocaulon junceum (e sireleditswe go ya ka
NCNCA).

Kamego ya Botshelo: Moepo le lefelo la porojeke e e
tshitshinngwang ga di wele mo teng ga ntlhatsepo ya
NPAES, fela le mo gaufi le lefelo le le supilweng e le lefelo
le le sireleditsweng la sekgwa sa botlhaba sa Kalahari.
Lefelo la porojeke e e tshitshinngwang ga le tsewe e le
tikologo e e mo kotsing go ya ka NEM:BA e bile ga le wele
ka fa tlase ga Lefelo la Bosetshaba le le Botlhokwa la
Tikologo ya Metsi a a Forese (NFEPA). Lefelo la porojeke
e e tshitshinngwang ga le wele ka fa tlase ga lefelo le le
botlhokwa la pharologano ya botshelo jaaka le supilwe
mo porojekeng ya 2016 ya Mafelo a Botlhokwa a
Pharologano ya Botshelo a Kapa Bokone. Lefelo la
ditlhotlhomiso le lefelo le le dikaganyeditseng ga le wele
ka fa tlase ga Lefelo le le Botlhokwa la Dinonyane le
Pharologano ya Botshelo (IBA).

Lefelo la porojeke le wela mo teng ga Griqualand West
Centre of Endemism (GWC) e tota tshomarelo ya yona e
leng bokoa, mme e tsewa e le ntlhakgolo mo Kapa
Bokone. Noka ya Ga-Mogara e e elelang le molelwane
wa botlhaba e wela ka fa tlase ga lefelo la tshegetso ya
ikholoji (ESA). Lefelo la porojeke e e tshintshinngwang ga
le wele mo teng ga FEPA ya Noka (Lefelo le le Botlhokwa
la Tikologo ya Metsi a a Forese) fela le mo teng ga Lefelo
Taolo ya Motlhatlogo wa Noka (Upstream Management
Area). Ga go mafelo a ditsobotla a NFEPA a a supilweng
mo teng ga MRA.

Ga go SCC ya diphologolo e e supilweng fa go dirwa
ditlhotlhomiso mo lefelong le, fela go ne ga bonwa
mantle a Phiri e e Borokwa mo lefelong leo. Lenaneo la
SCC ya diamusi le dinonyane mo teng ga lefelo la
porojeke le ne le akaretsa Rhinolophus denti, Mellivora
capensis, Miniopterus schreibersii, Atelerix frontalis,
Smutsia temminckii, Parahyaena brunnea, Polemaetus

bellicosus, Sagittarius serpentarius, Gyps africanus,
Ardeotis kori, Ciconia bigra, Terathopius ecaudatus le
Torgos tracheliotos.

Moepo wa Mokala o mo lefelong le ka kakaretso le
nnileng le batho ba le mmalwa fela ka ntlha ya komelelo
mo tikologong eo, mme ka jalo, fa go kile ga nna le
mafelobonno a batho, a ne a le gaufi le fa go nang le
metsi teng. Ka ntlha ya moo, dilwana tse di takilweng tsa
thutamarope di fitlhetswe bogolo gaufi le dintshi tsa
Dinoka tsa Ga-Mogara le Kuruman. Metswedi e e
bonweng ya setso/ngwaoboswa mo teng ga, kgotsa
gaufi le lefelo la porojeke mme di sa amaneng ka gope le
dinoka tse di gaufi, di akaretsa dilwana tse di takilweng
ka matlapa tsa Paka ya Metlha ya Maloba ya Boitsholo
(Middle Stone Age). Moepo wa Mokala o tshegediwa ke
metlhaba ya aeolian, alluvium le calcrete ya Setlhopha
sa Sene sa Kalahari (Quaternary Kalahari Group)
gammogo le karolo e nnye fela ya letlapa la kalaka. Go
na le tShono e nnye fela ya gore go ka nna le masaledi
mo matangwaneng a bogologolo kgotsa mo metsweding
ya bogologolo; le fa go le jalo, ga go ise go bonale sepe
se se jalo. Lefelo le le setse le kgoreletsegile thata ka
ntlha ya ditiro tse di setseng di le teng tsa meepo. Ka
ntlha ya se, ga go kgonego ya gore go ka fitlhelwa
dilwana tsa bogologolo.

lkonomi le loago

Moepo wa Mokala o mo teng ga Mmasepala wa Sedika
wa John Taolo Gaetsewe (JTGDM), Sedika sa
Mmagiseterata wa Kuruman le Mmasepala wa Selegae
wa Joe Morolong (JMLM) mo Porofenseng ya Kapa
Bokone.

JTGDM e ne e na le batho ba ka nna ~242 265 ka 2016.
Kitlano ya batho e ka nna batho ba ka nna 4.2 mo
lefelong la khutlonnetsepa ya kilomitara. JMLM e ne e
na le batho ba le ~¥84 200 ka 2016. Kitlano ya batho e ka
nna batho ba ka nna 8.8 mo lefelong la khutlonnetsepa
va kilomitara. Palo e e fetang 71% ya baagi e nna mo
malapeng a a tlhomameng mo JTGDM le 69% kwa
JMLM. Puo e e buiwang thata mo magaeng ke Setswana
mo JTGDM (75%) le kwa JMLM (92%). Bokana ka 32% tsa
batho ba dingwaga tsa tiro kwa JTGDM ba a dira, fa 16%
e dira kwa JMLM.

Kamego ya tikologo e tlhagisiwa ke Setshwantsho 4.

TSHEKATSHEKO YA TSE DINGWE TSE DI KA
DIRISIWANG

Go ne ga dirwa teko go supa tse dingwe tse di ka
dirisiwang tse di ka nnang maleba mo diphetogong tse
di tshitshinngwang tsa mafaratlhatlha a boalo.

Porojeke e e tshitshinngwang e akaretsa go fudusiwa le
go fetolwa ga mafaratlhatlha a a dumeletsweng a boalo,
mme se se setse se dirilwe. Porojeke e e

tshitshinngwang e na gape le go agiwa ga mafaratlhatlha
a maswa a a nyalanang le ditiro le dithekenoloji tse di
tlhomilweng sentle tsa meepo. Go supa fa mefuta e
mengwe ya thekenoloji e ne e sa sekasekiwa.

Go sa le jalo, ga go kgonego ya mafelo a mangwe ka
ntlha ya fa moepo o o dira mme go na le boalo bo
bonnye go ka aga mafaratlhatlha a maswa. Gape,
ditiragalo di ikaegile ka bogaufi ba mafaratlhatlha a a
leng teng a moepo mme ka jalo a tla tlhoka go nna mo
lefelong le le rileng mo lefelong la ditshwanelo tsa
moepo.

Tlhopo ya go Go-Se-Ye (No-Go) e ka kaya gore nonofo ya
moepo e ka se dirisiwe ka botlalo mme Botshelo ba
Moepo (LOM) bo ka fokotsega. Se se botlhokwa thata
mo ditiragalong tse di tshitshinngwang tse di latelang:

e Katoloso e e tshitshinngwang ya mosima o o
bulegileng le go epiwa ga pilara ya leparego; le

e Katoloso e e tshitshinngwang ya tokafatso ya
mothamo wa mekoa ya ditlhagiswa.

Godimo ga moo, tlhopho ya go-se-ye e tla thibela
tokafatso ya taolo ya tikologo mo lefelong le. Go a
itshupa gore fa go dirisiwa tlhopho ya go-se-ye,
mekgwataolo e e tthokegang mo ditirong tsa moepo e ka
se fitlhelelwe. Godimo ga moo, tlhopho ya go-se-ye e ka
se thuse mo kgolong ya ikonomi ya Moepo wa Mokala le
ikonomi ya Aforika Borwa.

SEABE SA BAAGI SE SE NNILENG TENG GO
FITLHA GA JAANA

Go setse go nnile le lenaneo le le latelang la seabe sa

baagi mo Kgatong ya Boanamo:

e Kopano ya pele ga kopo le DMRE le go amogelwa ga
Leano la Ditherisano le Bannaleseabe.

e Gotlhongwa le tlhabololo e e tswelelang ya lenaneo
la Maphata a a nang le Kgatlhego le a a Amegang
(I&AP);

e Kopano le mokhomisenara wa ditleleimi tsa
mafatshe — 28 Moranang 2021;

e Tshekatsheko vya Loago ka
khomphiutara;

e BID ka English, Afrikaans le Setswana di ka
fitthelelwa ka imeile le mo webosaeteng ya SLR le
webosaete e e sa diriseng data;

e Dikitsiso tsa mafelo ka English, Afrikaans le
Setswana di ne tsa bewa mo mafelong a botlhokwa
gaufi le Moepo wa Mokala;

e Dipapatso tsa makwalodikgang di ne di tsentswe
mo teng ga Noordkaap Bulletin le Kathu Gazette;

e Kopano le baagi ka mokgwa wa mafaratlhatlha a
inthanete e ne e tshwerwe ka 14 Moranang 2021;

e Pegelo ya Boanamo e ne ya rebolwa go ka
sekasekwa le Tshosobanyo e e Seng ya Setegeniki e
ne ya rebolwa ka English, Afrikaans le Setswana ka

mokgwa wa

imeile le mo webosaeteng ya SLR le webosaete e e
sa diriseng data.

Tsamaiso ya go nna le seabe ga baaging mo Kgatong ya

EIA e akaretsa:

e Thebolo ya EIA le EMPR go sekasekwa ke baagi mo
pakeng ya matsatsi a le 30 go tloga ka 14 Tlhakole
2022 go fitlha ka 15 Mopitlwe 2022;

e Thomelo ya seralwa sa pegelo go bothati le
bannaleseabe ba botlhokwa go sekasekwa pele mo
pakeng ya tshekatsheko ka baagi;

e |&APs ba ba kwadisitsweng ba itsisitswe ka 11
Tlhakole 2022 ka go nna teng ga dipegelo tsa EIA le
EMPR ka imeile le SMS;

e Ditshwaelo tsotlhe ka ga EIA le EMPR di tla
kokoanngwa go dira Pegelo ya Ditshwaelo le
Tsibogo le go romelwa le EIA le EMPR go bothati go
tlhotlheletsa ditshwetso tse di tshwanetseng go
dirwa.

DIPHITLHELELO TSA TSHEKATSHEKO YA
DITLAMORAGO

Go ne ga dirwa tshekatsheko ya seabe go bonela pele
ditlamorago tse di ka nnang teng tse di amanang le
ditiragalo tsa porojeke e e tshitshinngwang ya Moepo
wa Mokala.

Diphitlhelelo tsa tshekatsheko e di akarediwa mo teng
ga Lenaneothalo 1. Ditlamorago tse di ka nnang teng tse
diamanang le porojeke e e tshitshinngwang di ka arolwa
ka tse di ka nnang le seabe se se kwa tlase, magareng
le/kgotsa se se kwa godimo mo lebakeng la fa go se na
mekgwathibelo e e dirilweng.

POLELO YA DITLAMORAGO

Tshekatsheko ya porojeke e e tshitshinngwang e tlisa
kgonego ya gore go nne le ditlamorago tse di seng dintle
(fa go ka se nne le mekgwathibelo) mo ditikologong tsa
lefelo, mo lefelong la porojeke le mo lefelong le le
dikaganyeditseng. Ka go tsenngwa tirisong ga dikgato
tsa bolaodi, ditlamorago tse di ka thibelwa kgotsa go
fokolediwa mo maemong a a amogelegang. Go kaya
gore fa fela EMPr e ka tsenngwa tirisong ka nonofo, ga
go lebaka la tikologo ya lefelo, ngwaoboswa ya setso
kgotsa loago le ikonomi le le ka dirang gore porojeke e e
tshitshinngwang e se tswelele.

Lenaneothalo 1: Tshosobanyo ya Ditlamorago tse di Kgonegang

D Orago
» e d dielo ga di d :
D orago tse di kgonegang gato
Boalo jwa Go epa go go kotsi le mafaratlhatlha a a ka Dikgato tsotlhe
lefatshe bakang kotsi mo pabalesegong ya maphata a
(Topography) boraro le diphologolo
Bokgoni ba Tatlhegelo ya bokgoni ba mmu le lefatshe ka | Kago
mmu le lefatshe | dikgoreletsi tse di bonalang tse di ka bakang
kgogolego ya mmu Tiro Tlase thata
Bokgoni ba Tatlhegelo ya bokgoni ba mmu le lefatshe ka | Kago
mmu le lefatshe | dikgoreletsi tse di bonalang tse di ka bakang
kitlano ya mmu Tiro Tlase thata
Bokgoni ba Tatlhegelo ya bokgoni ba mmu le lefatshe ka Kago Tlase thata
mmu le lefatshe | kgotlelo
Tiro Tlase thata
Bokgoni ba Tatlhegelo ya bokgoni ba temothuo Kago
mmu le lefatshe
Tiro
Pharologanoya | Tatlhegelo ya dimela tsa tlhago, koketsego ya Dikgato tsotlhe
botshelo tsenelelo ya dimela disele gammogo le go
etegela ga tshenyo ya manno
Pharologanoya | Koketsego ya tatlhegelo ya mannoaa Dikgato tsotlhe
botshelo amegang bonolo, mefuta ya dimela le
diphologolo tse di sireleditsweng go ya ka
tsiboso ya tshomarelo
Pharologanoya | Dikgoreletso tse di bakwang ke ditiro tsa Dikgato tsotlhe
botshelo batho, polao ya ka bomo kgotsa ka kotsi ya
diphologolo
Metswedi ya Ditlamorago mo metsweding ya metsia a Kago Ga go Ga go
metsi a a foreSe | forese le ikholoji ka ntlha ya Internal Haul seabe seabe
Road (bokana ka 140 m kwa Bophirima ba
Noka ya Ga-Mogara) Tiro Ga go Gago
seabe seabe
Metswedi ya Ditlamorago mo metsweding ya metsi a a | Kago Tlase thata | Tlase thata
metsi a a foreSe | forese le ikholoji ka ntlha ya Lefelo la Polante,
Mekoa ya Dithoto ya Kemo e e kwa Godimo le Tiro UESNAETEH FIR AR
Tsamao ya Moepo (ROM) bokana ka 575 m go
tloga le kwa motlhatlogong wa Noka ya Ga-
Mogara
Metswedi ya Ditlamorago mo metsweding ya metsi a a | Kago
metsi a a forese | foreSe le ikholoji ka ntlha ya Katoloso ya
mosima o o bulegileng mo teng ga 55 m tsa Tiro

karolwana e e fapositsweng ya Noka ya Ga-
Mogara le pilara ya leparego la moepo fa gare




Dintlha tse di
amegang

Ditlamorago tse di kgonegang

ga Meepo ya Mokala le Kalagadi mo teng ga 25
m ya Noka ya Ga-Mogara

Koketsego ya
Ditlamorago

(dielo ga di dintle, ntle

le fa go kaiwa ka tsela e
nngwe)

Ntle le Taolo  Ka Taolo

Metswedi ya Ditlamorago mo motsweding wa metsi a a | Kago
metsi a a foreSe | foreSe le ikholoji ka ntlha ya melelwane e e | —
agilweng mo teng ga 30 m ya karolwana e e Tiro
fapositsweng ya Noka ya Ga-Mogara
Metsi ka fa tlase | Phetogo ya maemo le tshekamo ya metsiaaka | Tiro
ga lefatshe fa tlase ga lefatshe
Tswalelo
Metsi ka fa tlase | Koafalo ya boleng ba metsi a a kwa tlase ga | Tiro
ga lefatshe lefatshe
Tswalelo
Boleng jwa Kgotlelo ya mowa ka ntlha ya kgwelontle ya PM | Kago
mowa Kemiso ya Tiro le
Tswalelo
Boleng jwa Seabe mo boitekanelong ba batho ka ntlha ya | Tiro
mowa PM2.5
Boleng jwa Seabe mo boitekanelong ba batho ka ntlha ya | Tiro
mowa PM10
Boleng jwa Selabe ka ntlha ya lerole le le tshologang Tiro
mowa
Boleng jwa Seabe mo boitekanelong ba batho ka ntlha ya | Tiro
mowa Mn (ya elemente) e e hemegang
Boleng jwa Seabe mo boitekabelong ba batho le dilabe tse | Tiro
mowa di amanang le kgwelontle ya NO2, CO, SO: le
voC
Boleng jwa Koketsego ya medumo e e itayang tsebe Tiro
Modumo
Pono Ponagalo e e sa siamang Dikgato tsotlhe

Tlase thata

Ngwaoboswa le
metswedi ya
phalenthioloji

Tshenyo ya metswedi ya phalenthioloji ya
ngwaoboswa/setso

Dikgato tsotlhe

Ikonomi le Khudugelo mo lefelong leo Dikgato tsotlhe Tlase thata
Ikonomi le Seabe mo ikonoming Dikgato tsotlhe

loago

Go thubaganya | Seabe sa go thubaganya Tiro

Pharakano Kgoreletso mo tseleng le pabalesego ya | Kago

pharakano

Kemiso ya Tiro le
Tswalelo




Dintlha tse di
amegang

Ditlamorago tse di kgonegang

Koketsego ya
Ditlamorago

(dielo ga di dintle, ntle

le fa go kaiwa ka tsela e
nngwe)

Ntle le Taolo  Ka Taolo

Tlase thata

Tiro

Tiriso ya
Lefatshe

Phetogo mo ditirisong tsa lefatshe

Dikgato tsotlhe




TSHEKATSHEKO YA SERALWA SA DIPEGELO
TSA EIA LE EMPR

Dipegelo tsa EIA le EMPR tsa porojeke e e

tshitshinngwang di setse di le teng go ka sekasekwa ke

baagi mo sebakeng sa matsatsi a le 30, go tloga ka 11

Tlhakole 2022 go fitlhha ka 15 Mopitlwe 2022.

Tshosobanyo e e Seng ya Setegeniki e na le

tshobokanyo e khutshwane ya Dipegelo tsa IEA le

EMPR. Dipegelo tse di tletseng di ka fitlhelwa mo

mafelong a a latelang go ka di sekaseka:

e  Kantoro ya Tshireletso ya Moepo wa Mokala;

e laeborariya Botlhe ya Khathu;

e Kantoro ya Poso ya Hotazel; le

o Webosaete e e sa diriseng data
(https://slrpublicdocs.datafree.co/en/public-
documents/); le

e Webosaete ya porojeke ya SLR
(https://slrpublicdocs.datafree.co/en/public-
documents/).

GO TLA LATELA ENG?

Go tla diragala tse di latelang mo tiregong e:

e Tsweetswee romela ditshwaelo go SLR mo
atereseng ya imeile e e neetsweng.

e Ditshwaelo tsotlhe di tla tsewa tsia jaaka karolo ya
Pegelo ya Ditshwaelo le Tsibogo (CRR).

e Seralwa sa Dipegelo tsa EIA le EMPR se tla
tokafadiwa go ikaegilwe ka ditshwaelo tse di
amogetsweng le go romelwa mmogo le CRR go
DMRE.

® DMRE e tla nna le matsatsi a le 43 a go amogela
kgotsa go gana Dipegelo tsa Makgaolakgang tsa EIA
le EMPR.

e |&APs ba tla itsisiwe ka tshwetso ya DMRE ka ga
Dipegelo le kopo mme ba tla newa tshedimosetso
e e amanang le merero ya boikuelo.

GO TLA LATELA ENG?

Go tla diragala tse di latelang mo tiregong e:

e Tsweetswee romela ditshwaelo go SLR mo
atereseng ya imeile e e neetsweng.

e Ditshwaelo tsotlhe di tla tsewa tsia jaaka karolo ya
Pegelo ya Ditshwaelo le Tsibogo (CRR).

e Seralwa sa Dipegelo tsa EIA le EMPR se tla
tokafadiwa go ikaegilwe ka ditshwaelo tse di
amogetsweng le go romelwa mmogo le CRR go
DMRE.

® DMRE e tla nna le matsatsi a le 43 a go amogela
kgotsa go gana Dipegelo tsa Makgaolakgang tsa EIA
le EMPR.

e |&APs ba tla itsisiwe ka tshwetso ya DMRE ka ga
Dipegelo le kopo mme ba tla newa tshedimosetso
e e amanang le merero ya boikuelo.

O KA NNA LE SEABE JANG?

EIA le EMPR di teng ga jaana go ka sekasekiwa le go ka
tshwaela. Dipegelo tsa tirego ya seabe mo tikologong
tse di setseng di dirilwe go fitlha ga jaana go akaretsa
seabe sa baagi, di tlamela ka tlhaloso ya Porojeke e e
tshitshinngwang, tikologo e e amegang le leano la
ditlhotlhomiso tebang le tshekatsheko ya seabe e e
tshwanetseng go dirwa. Dipegelo di akaretsa
ditshekatsheko tsa baitseanape le seelo sa bogolo ba
seabe le dikgato tse di tshitshinngwang tsa go lolamisa
maemo.

O ka nna le seabe ka:

e  Go buisa NTS e — o ka bona pegelo e e tletseng mo
go https://slrpublicdocs.datafree.co/en/public-
documents/); e e ka fitlhelelegang ka difounu tsa
selula tse di dirisang inthanete ntle le tuediso ya
data.

e Pegelo e e tletseng e ka fitlhelwa gape mo go:
https://slrpublicdocs.datafree.co/en/public-
documents/

e Go romela ditshwaelo, dipotso kgotsa
matshwenyego go SLR mo dintlheng tse di fa tlase.

Tsweetswee romela ditshwaelo tsa gago go:
Piet Moima
Mogala: (011) 467 0945
Fekese: (011) 467 0978
pmoima@slrconsulting.com
PO Box 1596, Cramerview 2060

Ditshwaelo di tshwanetse go fitlha go
SLR pele ga 10 Mopitlwe 2022




